
ინსტრუქცია 

„ელექტრონულ ტენდერში“ მონაწილეთათვის 

 

1. ელექტრონული სახელმწიფო შესყიდვა – ხორციელდება კონკურენციისა და სახელმწიფო 

შესყიდვების ერთიანი ელექტრონული სისტემის მეშვეობით, რომლის პორტალი განთავსებულია 

კონკურენციისა და სახელმწიფო შესყიდვების სააგენტოს (შემდგომში - „სააგენტო“) ოფიციალურ 

ვებ-გვერდზე www.procurement.gov.ge.   

ა) სახელმწიფო შესყიდვების სააგენტოს თავმჯდომარის 2011 წლის 7 აპრილის N9 ბრძანება 

„გამარტივებული შესყიდვის, გამარტივებული ელექტრონული ტენდერისა და ელექტრონული 

ტენდერის ჩატარების წესის დამტკიცების შესახებ“.  

ბ) „სახელმწიფო შესყიდვის ერთიანი ელექტრონული სისტემის მომხმარებელთა სახელმძღვანელო“. 

2. კონკურენციისა და სახელმწიფო შესყიდვების სააგენტოს პორტალზე განთავსებული 

ელექტრონული სისტემის (შემდგომში – „სისტემა“) მეშვეობით განხორციელებული ელექტრონული 

სახელმწიფო შესყიდვა (შემდგომში - „შესყიდვა“) უზრუნველყოფს „გამარტივებული 

ელექტრონული ტენდერის“ ან „ელექტრონული ტენდერის“ ჩატარებას ღია, გამჭვირვალე და 

კონკურენტულ გარემოში. 

ტექნიკური დოკუმენტაცია 

 

1. შესყიდვის ობიექტი:  

1.1. საქართველოს ოკუპირებული ტერიტორიებიდან იძულებით გადაადგილებულ პირთა, 

განსახლებისა და ლტოლვილთა სამინისტროს მიერ ქ. თბილისში, თემქის დასახლების მე-3 

მიკრორაიონის მე-4 კვარტალში,  (საკადასტრო კოდი N01.12.02.007.015.) მდებარე 

შენობების  (ყოფილი N142-ე საჯარო სკოლა ) სარეაბილიტაციო სამშენებლო-სამონტაჟო 

სამუშაოების (CPV - 45300000) სახელმწიფო შესყიდვა „ელექტრონული ტენდერის“ 

საშუალებით;  

1.2. სახელმწიფო შესყიდვის განსახორციელებლად შედგენილი საპროექტო-სახარჯთაღრიცხვო 

დოკუმენტაციის თანახმად, სამუშაოების საერთო სავარაუდო ღირებულება განსაზღვრულია 1 984 

592,0 (ერთი მილიონ ცხრაასოთხმოცდაოთხი ათას ხუთასოთხმოცდათორმეტი ლარი) ლარის 

ოდენობით, შესაბამისი გადასახადების (მათ შორის - დღგ), მოსაკრებლების და სხვა 

გადასახდელების გათვალისწინებით.    

 

2. სამშენებლო–სამონტაჟო სამუშაოების ჩატარების ტექნიკური პირობები (ტექნიკური 

დავალება):  
2.1. მიმწოდებელი ვალდებულია სატენდერო წინადადების წარმოდგენამდე გაეცნოს და 

დაეთანხმოს აფიდავიტის პირობებს, რა სახითაც იგი წარმოდგენილი იქნება „სააგენტოს“ 

„სისტემაში“.  

2.2. სატენდერო წინადადების საერთო და ერთეულის ფასის წარმოდგენა დასაშვებია მხოლოდ 

საქართველოს ეროვნულ ვალუტაში (ლარი), ხოლო ანგარიშსწორება მოხდება უნაღდო 

ანგარიშსწორებით (გადარიცხვით, მიმწოდებლის საბანკო ანგარიშზე).  

2.3. სატენდერო წინადადების საერთო ღირებულება გამოსახული უნდა იყოს საქართველოს 

კანონმდებლობით გათვალისწინებული შესყიდვის ობიექტის მიწოდებასთან დაკავშირებული 

ყველა გადასახადის (მათ შორის დღგ), მოსაკრებელის და გადასახდელის გათვალისწინებით, 

ამასთან, მისი ოდენობა არ უნდა აღემატებოდეს სატენდერო განცხადებით და სატენდერო 

დოკუმენტაციით დადგენილი სამუშაოს ღირებულებას.    

2.4. სატენდერო წინადადება, ასევე ამ წინადადებასთან დაკავშირებული შემსყიდველსა და 

პრეტენდენტს შორის გაცვლილი მთელი კორესპონდენცია და დოკუმენტაცია წარმოდგენილი უნდა 

იქნეს ქართულ ენაზე.  

2.5. ალტერნატიული სატენდერო წინადადება არ განიხილება. 

2.6. ელექტრონული ვაჭრობის დამატებითი რაუნდების შედეგად ფასის ცვლილების შემთხვევაში 

შემოთავაზებული მასალის შეცვლა სხვა, უფრო დაბალი ხარისხის ანალოგიური საქონლით 

დაუშვებელია.  

2.7. სამუშაოების შესრულების პროცესში გამოყენებული მასალა-მოწყობილობები უნდა იყოს 

მაღალი ხარისხის და შეესაბამებოდეს ამ სფეროში აღიარებულ სტანდარტებს. შემსყიდველ 

ორგანიზაციას შეუძლია მოითხოვოს შესაბამისობის სერტიფიკატი მშენებლობის პროცესში 

გამოსაყენებელ მასალებსა და მოწყობილობებზე.  

2.8. სამუშაოების შესრულების პროცესში გამოსაყენებელი მასალების და მოწყობილობების ტიპი და 

ვიზუალურ-ტექნიკური მახასიათებლები (ხარისხი, ფაქტურა და სხვა) თანხმდება შემსყიდველთან. 

იმ შემთხვევაში, თუ მიმწოდებლის მიერ შემოთავაზებული მასალა ან/და მოწყობილობა ან/და 

შესრულებული სამუშაო არ შეესაბამება აღიარებულ სტანდარტებს და შემსყიდველი ორგანიზაციის 

მოთხოვნებს, მიმწოდებელი ვალდებულია თავისი ხარჯებით ჩაანაცვლოს შემსყიდველისთვის 

მისაღები მასალით, მოწყობილობით ან/და სხვაგვარად შეასრულოს სამუშაო.  

2.9. სამუშაოების შესრულების პროცესში მიმწოდებელი ვალდებულია დაიცვას საერთაშორისო და 

საქართველოში მოქმედი სამშენებლო ნორმები და სტანდარტები.  

2.10. სამშენებლო სამუშაოების შესრულების პერიოდში მიმწოდებელი ვალდებულია დაიცვას და  

უზრუნველყოს სამშენებლო მოედნის ფარგლებში მდებარე ხეების და მცენარეების დაუზიანებლობა 

და სიცოცხლისუნარიანობა, ასევე მინიმუმამდე დაიყვანოს მუშაობით გამოწვეული ხმაურის, 

ვიბრაციის და მტვრის გარემოზე გავლენა.  

2.11. შემოთავაზებული ფასი უნდა მოიცავდეს უშუალოდ სარეაბილიტაციო სამშენებლო–

სარემონტო და სამონტაჟო სამუშაოების სრულყოფილად შესრულებასთან დაკავშირებულ ყველა 

ხარჯს, კანონმდებლობით გათვალისწინებულ ყველა გადასახადს, მოსაკრებელს და გადასახდელს, 

მათ შორის, მოხმარებული კომუნალური გადასახადების ღირებულებას (ელექტროენერგია, წყალი, 

გაზი და სხვა).  

2.12. სატენდერო წინადადების ფასში გაუთვალისწინებელი ხარჯები არ ექვემდებარება 

ანაზღაურებას. 

2.13. პრეტენდენტის მიერ შემოთავაზებულ და სისტემაში ატვირთულ სატენდერო წინადადების 

ფასში უნდა აისახოს სატენდერო დოკუმენტაციით წარმოდგენილი საპროექტო-სახარჯთაღრიცხვო 

დოკუმენტაციით განსაზღვრული მოცულობების შესაბამისად შედგენილი ხარჯთაღრიცხვა, სადაც 

გათვალისწინებული იქნება გაუთვალისწინებელი სამუშაოების პროცენტული და დამატებითი 

ღირებულების გადასახადის (დღგ) ოდენობა.  

2.14. მიმწოდებლის მიერ წარმოდგენილი ალტერნატიული წინადადება არ განიხილება.  

2.15. მიმწოდებლის მოთხოვნის შესაბამისად, შესაძლებელია განხორციელდეს წინასწარი 

ანგარიშსწორება შემდეგი ფორმით:  

2.15.1. შემსყიდველის მიერ ბანკის გარანტიის წარმოდგენის შემდეგ შესაძლებელია განხორციელდეს 

საავანსო თანხის გადარიცხვა; 

2.15.2. საავანსო თანხის ოდენობა არ შეიძლება აღემატებოდეს საერთო სახელშეკრულებო 

ღირებულების 20%–ს; 

2.15.3.  საავანსო თანხის გადახდა განხორციელდება საგარანტიო დოკუმენტაციის წარმოდგენიდან 

არაუგვიანეს 10 (ათი) საბანკო დღემდე ვადაში;  

2.15.4. ავანსის გაცემის შემთხვევაში შესრულებულ სამუშაოებზე ანგარიშსწორება განხორციელდება 

ფაქტობრივად მიწოდებული სამუშაოების (რომელიც დადასტურებული იქნება ფორმა N2–ით, 

მიღება–ჩაბარების აქტით და მოქმედი კანონმდებლობით გათვალისწინებული საგადახდო 

დოკუმენტაციით) ღირებულების მიხედვით, საიდანაც გადასახდელი თანხის 25% მიმართული 

იქნება გაცემული ავანსის დასაფარად;  

2.15.5. ზემოაღნიშნული გრაფიკით ანგარიშსწორება განხორციელდება გაცემული საავანსო თანხის 

სრულად ამოწურვამდე.  

2.16. იმ შემთხვევაში, თუ არ გამოიყენება საავანსო ანგარიშსწორება, გადახდები მიმწოდებელთან 

განხორციელდება სამუშაოების სრულად ან შესაბამისი ეტაპების (სამუშაოს მოწოდების გრაფიკი - 

ასეთის არსებობის შემთხვევაში) დასრულების შემდეგ, შუალედური მიღება-ჩაბარების აქტის, 

ფორმა N2-ის, საქართველოს კანონმდებლობით გათვალისწინებული შესაბამისი საგადახდო 

დოკუმენტაციის და საინჟინრო-ტექნიკური ექსპერტიზის დასკვნის წარდგენიდან არაუგვიანეს 10 

(ათი) საბანკო დღემდე ვადაში.  

2.17. საბოლოო ანგარიშსწორება მოხდება უნაღდო ანგარიშსწორებით (გადარიცხვით, მიმწოდებლის 

საბანკო ანგარიშზე), ფაქტობრივი დანახარჯების მიხედვით, მხოლოდ შესაბამისი მიღება-ჩაბარების 

აქტის, ფორმა N2-ის, საქართველოს კანონმდებლობით გათვალისწინებული შესაბამისი საგადახდო 

დოკუმენტაციის და სსიპ - „ლევან სამხარაულის სახელობის სასამართლო ექსპერტიზის ეროვნული 

ბიურო“-ს მიერ გაცემული დასკვნის საფუძველზე, როცა საბოლოოდ დადგინდება შესრულებული 

სამუშაოების შესაბამისობა წინამდებარე სატენდერო დოკუმენტაციით და მის საფუძველზე 

გაფორმებული სახელმწიფო შესყიდვის ხელშეკრულებით განსაზღვრულ მოთხოვნებთან.  

2.18. პრეტენდენტი (მიმწოდებელი) არ უნდა იყოს რეგისტრირებული კონკურენციისა და 

სახელმწიფო შესყიდვების სააგენტოს „შავ სიაში“.  

2.21. პრეტენდენტმა (მიმწოდებელი) უნდა წარმოადგინოს არანაკლებ 3 (სამი) დადებითი 

რეკომენდაცია სხვადასხვა შემსყიდველი ორგანიზაციებიდან, მის მიერ უკანასკნელი 3 (სამი) წლის 

განმავლობაში ხელშეკრულებით ნაკისრი ვალდებულებების ხარისხიანად, სრულად და დროულად 

შესრულების შესახებ. ამასთან, რეკომენდაციები გაცემული უნდა იყოს 2013 წელს, ხოლო 

თითოეული ასეთი ან ანალოგიური სახის დასრულებული სამუშაოს საკონტრაქტო ღირებულება 

უნდა იყოს არანაკლებ 250,0 ათასი ლარი.  

2.22. მიმწოდებელს უკანასკნელი 3 (სამი) წლის განმავლობაში (წინადადების წარდგენის დღემდე) 

უნდა ჰქონდეს არანაკლებ 6 000,0 ათასი ლარის საერთო ბრუნვა.  

2.23. სამუშაოების შესრულების ვადა არ უნდა აღემატებოდეს, შესაბამისი შესყიდვის 

ხელშეკრულების გაფორმებიდან, 90 (ოთხმოცდაათი) კალენდარულ დღემდე პერიოდს. 

2.24. ხელშეკრულების შესრულების უზრუნველყოფის მიზნით გამარჯვებულმა პრეტენდენტმა 

(მიმწოდებელი) უნდა წარმოადგინოს ბანკის მიერ გაცემული ხელშეკრულების უზრუნველყოფის 

საბანკო გარანტია. ამასთან, აღნიშნული საბანკო გარანტია წარმოდგენილი უნდა იქნეს 

ხელშეკრულების გაფორმებამდე და მისი მოქმედების ვადა სულ მცირე 30 კალენდარული დღით 

უნდა აღემატებოდეს ხელშეკრულების მოქმედების ვადას. 

 

3. საკვალიფიკაციო მოთხოვნები:  
3.1. ფიზიკური პირისათვის:  

3.1.1. ცნობა ფიზიკური პირის ქმედუნარიანობის შესახებ (შესაბამისი უფლებამოსილი სამედიცინო 

დაწესებულებიდან);  

3.1.2. ფიზიკური პირის პირადობის მოწმობის ან პასპორტის ასლი, მისამართი, პირადი ნომერი, 

საბანკო და სხვა რეკვიზიტები;  

3.1.3. ცნობა შესაბამისად თბილისის ან ქუთაისის საქალაქო სასამართლოდან (მიმწოდებლის 

იურიდიული მისამართის მიხედვით), რომ არ მიმდინარეობს მისი გადახდისუუნარობის 

საქმისწარმოება;  

3.2. იურიდიული პირისათვის:  

3.2.1. ამონაწერი სამეწარმეო და არასამეწარმეო (არაკომერციული) იურიდიული პირების 

რეესტრიდან;  

3.2.2. ცნობა საქართველოს საჯარო რეესტრის ეროვნული სააგენტოდან იურიდიული პირის 

ქონებაზე საჯარო-სამართლებრივი შეზღუდვის არარსებობის შესახებ და რომ არ მიმდინარეობს 

პირის რეორგანიზაცია ან ლიკვიდაცია;  

3.2.3. ცნობა შესაბამისად თბილისის ან ქუთაისის საქალაქო სასამართლოდან (მიმწოდებლის 

იურიდიული მისამართის მიხედვით), რომ არ მიმდინარეობს მისი გადახდისუუნარობის 

საქმისწარმოება;  

3.2.4. ცნობა შემოსავლების სამსახურიდან ბიუჯეტებისადმი პირის დავალიანების არარსებობის და 

ბოლო 3 წლის განმავლობაში მიღებული შემოსავლების (წლიური ბრუნვები) შესახებ; 

3.2.5. იურიდიული პირის დასახელება, მისამართი, საიდენტიფიკაციო ნომერი, საბანკო და სხვა 

რეკვიზიტები. 

3.3. საკვალიფიკაციო მოთხოვნები ანალოგიურად ვრცელდება სუბკონტრაქტორებზეც (მათი 

არსებობის შემთხვევაში).  

4. პრეტენდენტმა (მიმწოდებელმა) ტექნიკური დოკუმენტაციის სახით კონკურენციისა და 

სახელმწიფო შესყიდვების სააგენტოს ელექტრონულ სისტემაში უნდა ატვირთოს შემდეგი 

დოკუმენტაცია:  
4.1. პირის რეკვიზიტები (იურიდიული მისამართი, საიდენტიფიკაციო კოდი, პირადი ნომერი, 

საბანკო რეკვიზიტები, ხელმძღვანელობაზე და წარმომადგენლობაზე უფლებამოსილი პირის 

სახელი, გვარი, ტელეფონის ნომერი და სხვა რეკვიზიტები);  

4.2. სამუშაოს სახელმწიფო შესყიდვის საერთო ფასის ფარგლებში შედგენილი ხარჯთაღრიცხვა, 

რომლის ოდენობა არ უნდა აღემატებოდეს შემყიდველის მიერ „სისტემაში“ ატვირთული 

საპროექტო-სახარჯთაღრიცხვო დოკუმენტაციით განსაზღვრული სამუშაოების მოცულობების 

შესაბამისად დადგენილ ღირებულებას;  

4.2.1. პრეტენდენტი (მიმწოდებელი) უფლებამოსილია, „სისტემაში“ შემსყიდველის მიერ ატვირთულ 

საპროექტო-სახარჯთაღრიცხვო დოკუმენტაციის მოთხოვნების თანახმად წარმოდგენილ 

წინადადებასთან ერთად ატვირთოს საერთაშორისო სატანდარტების შესაბამისად დადგენილი 

ინოვაციური ტექნოლოგიების საფუძველზე შედგენილი ხარჯთაღრიცხვაც, რომელიც 

გამოყენებული ალტერნატიული სამშენებლო მასალების და მოწინავე ტექნოლოგიების გამოყენების 

ხარჯზე გააიაფებს პროექტის სახარჯთაღრიცხვო ღირებულებას და შეინარჩუნებს ან გააუმჯობესებს 

შესასრულებელი სამუშაოს ხარისხობრივ მაჩვენებლებს.   

4.3. სამუშაოების განხორციელების ვადები (არაუმეტეს 90 კალენდარული დღე) გეგმა-გრაფიკის 

სახით; 

4.4. არანაკლებ 3 (სამი) დადებითი რეკომენდაცია, გაცემული სხვადასხვა შემსყიდველი 

ორგანიზაციების მიერ პრეტენდენტის (მიმწოდებელი) მიერ უკანასკნელი 3 (სამი) წლის 

განმავლობაში ხელშეკრულებით ნაკისრი ვალდებულებების ხარისხიანად, სრულად და დროულად 

შეასრულების შესახებ. ამასთან, თითოეული ასეთი ან ანალოგიური დასრულებული სამუშაოს 

საკონტრაქტო ღირებულება უნდა აღემატებოდეს 250,0 ათას ლარს.  

4.5. დამოწმებული ინფორმაცია პრეტენდენტის (მიმწოდებელი) მიერ უკანასკნელი 3 (სამი) წლის 

განმავლობაში (წინადადების წარდგენის დღემდე) არანაკლებ 6 000,0 ათასი ლარის საერთო ბრუნვის 

შესახებ.  

4.6. ინფორმაცია სამუშაოების შესასრულებლად გამოყენებული ყველა ძირითადი მასალის შესახებ 

(დასახელება, მოდელი/მარკა, მწარმოებელი და წარმოშობის ქვეყანა). ამასთან, ვაჭრობის 

დამატებითი რაუნდების შედეგად ფასის ცვლილების შემთხვევაში უკვე შემოთავაზებული მასალის 

ჩანაცვლება სხვა, უფრო დაბალი ხარისხის ანალოგიური მასალით დაუშვებელია. 

4.7. საგარანტიო ვალდებულება. 

4.8. პრეტენდენტის მიერ კონკურენციისა და სახელმწიფო შესყიდვების ერთიან ელექტრონულ 

სისტემაში ატვირთული ყველა დოკუმენტი უნდა იყოს ხელმოწერილი უფლებამოსილი პირის მიერ 

და დამოწმებული ბეჭდით.  

 

5. განხორციელებულ სამუშაოებზე უნდა გავრცელდეს შემდეგი საგარანტიო ვადები:  
5.1. კონსტრუქციული ნაწილი - 10 წელი;  

5.2. სამღებრო სამუშაოები - 3 წელი; 

5.3. სანტექნიკა და მილგაყვანილობის ქსელი - 7 წელი;  

5.4. მოსაპირკეთებელი სამუშაოები - 7 წელი; 

5.5. ელმომარაგების სისტემები - 5 წელი. 
 

6. საკონტაქტო პირები: 
შესყიდვებში მონაწილეობის მსურველ პირებს დამატებითი ინფორმაციის და განმარტებების მიღება 

შეუძლიათ საქართველოს ოკუპირებული ტერიტორიებიდან იძულებით გადაადგილებულ 

პირთა, განსახლებისა და ლტოლვილთა სამინისტროს (მისამართი: ქ. თბილისი თამარაშვილის ქ. 

N15ა) სატენდერო კომისიის აპარატის წევრებისგან:   

ა) მაიკო მიქაია, ტელეფონი:  231 15 80,  ელ. ფოსტა: maiko_mikaia@yahoo.com, და გია კვანჭილაშვილი 

ტელ: 599 802200 - სატენდერო პროცედურებთან დაკავშირებული ინფორმაცია; 

ბ) გია ნაჭყებია ტელ:  599 03 54 37 - საპროექტო-სახარჯთაღრიცხვო დოკუმენტაციასთან 

დაკავშირებული ინფორმაცია. 

mailto:maiko_mikaia@yahoo.com

სახელმწიფო შესყიდვის ხელშეკრულების პროექტი 

 

წინამდებარე დოკუმენტი წარმოადგენს სახელმწიფო შესყიდვების შესახებ ხელშეკრულების პროექტს, 

რომელიც დაიდება ელექტრონულ ტენდერში გამარჯვებულ პრეტენდენტთან. წინამდებარე 

ხელშეკრულების პროექტის პირობები დაზუსტდება გამარჯვებული პრეტენდენტის სატენდერო 

წინადადების შესაბამისად, რომელიც ამავდროულად დაერთება ხელშეკრულებას, როგორც მისი 

განუყოფელი ნაწილი 

 

ქ. თბილისი                                                                       „---„ -------------- 2013 წ. 

 

(„სარემონტო-სამონტაჟო სამუშაოები“-ს (CPV 45300000) - სახელმწიფო შესყიდვა  „ელექტრონული ტენდერის“ (------

--------) საშუალებით)  

ვხელმძღვანელობთ რა საქართველოში მოქმედი კანონმდებლობით, ერთის მხრივ, საქართველოს 

ოკუპირებული ტერიტორიებიდან იძულებით გდაადგილებულ პირთა, განსახლებისა და ლტოლვილთა 

სამინისტრო  (შემდგომში _ შემსყიდველი), წარმომადგენელი მინისტრის პირველი მოადგილის გოგი 

ფაცაციას სახით და ------ (შემდგომში “მიმწოდებელი“), წარმომადგენელი საზოგადოების დირექტორის --

---------- სახით მეორეს მხრივ, (შემდგომში - მხარეები) „სახელმწიფო შესყიდვების შესახებ“  საქართველოს 

კანონის და „ელექტრონულ ტენდერში“ (SPA-----------) გამარჯვებული პრეტენდენტის -------- სატენდერო 

წინადადების საფუძველზე, ვდებთ წინამდებარე სახელმწიფო შესყიდვის ხელშეკრულებას შემდეგზე:   

 

მუხლი 1. ხელშეკრულებაში გამოყენებულ ტერმინებს აქვთ შემდეგი მნიშვნელობა: 

1.1. სახელმწიფო შესყიდვის ხელშეკრულება (შემდგომში - ,,ხელშეკრულება“) - „სახელმწიფო 

შესყიდვების შესახებ“ საქართველოს კანონის და სახელმწიფო შესყიდვების  სააგენტოს თავმჯდომარის 

2011 წლის 7 აპრილის N9 ბრძანებით დამტკიცებული ,,გამარტივებული შესყიდვის, გამარტივებული 

ელექტრონული ტენდერისა და ელექტრონული ტენდერის ჩატარების წესის“ საფუძველზე შემსყიდველ 

ორგანიზაციასა და მიმწოდებელს შორის დადებული, მხარეების მიერ ხელმოწერილი ხელშეკრულება, 

მასში მინიშნებული ყველა თანდართული დოკუმენტით; 

1.2. შემსყიდველი ორგანიზაცია (შემდგომში ,,შემსყიდველი“) - ნიშნავს ორგანიზაციას 

(დაწესებულებას), რომელიც ახორციელებს შესყიდვას; 

1.3. ,,მიმწოდებელი“ - ნიშნავს იურიდიულ ან ფიზიკურ პირს, რომელმაც შემსყიდველთან გააფორმა 

ხელშეკრულება სახელმწიფო შესყიდვის შესახებ; 

1.4. ხელშეკრულების ღირებულება - ნიშნავს საერთო თანხას, რომელიც უნდა გადაიხადოს 

შემსყიდველმა, მიმწოდებლის მიერ ხელშეკრულებით ნაკისრი ვალდებულებების სრული და 

ზედმიწევნით შესრულებისთვის.  

მუხლი 2. ხელშეკრულების დადების საფუძველი 

„ელექტრონული ტენდერი“-ს (SPA-----------) საშუალებით სამუშაოს მიწოდების სახელმწიფო 

შესყიდვის წინამდებარე ხელშეკრულება  გაფორმებულია „სახელმწიფო შესყიდვების შესახებ“ 

საქართველოს კანონის მოთხოვნების, სატენდერო განცხადებით განსაზღვრული პირობების და  

ელექტრონულ ტენდერში (SPA------------) გამარჯვებული პრეტენდენტის ------------- სატენდერო 

წინადადების შესაბამისად, შემსყიდველისთვის „საქართველოს 2013 წლის სახელმწიფო ბიუჯეტის 

შესახებ“ საქართველოს კანონით გამოყოფილი ასიგნებების ფარგლებში. 

მუხლი 3. ხელშეკრულების საგანი 

3.1. საქართველოს ოკუპირებული ტერიტორიებიდან იძულებით გადაადგილებულ პირთა, 

განსახლებისა და ლტოლვილთა სამინისტროს, მიერ ---------------------------- განლაგებული შენობა-

ნაგებობების სარეაბილიტაციო სამშენებლო–სამონტაჟო სამუშაოების სახელმწიფო შესყიდვა (შემდგომში 

დევნილი მოსახლეობისთვის საკუთრებაში გადაცემის მიზნით), წინამდებარე ხელშეკრულებით და 

თანდართული საპროექტო-სახარჯთაღრიცხვო დოკუმენტაციით გათვალისწინებული პირობების 

შესაბამისად;   

3.2. სახელმწიფო შესყიდვის ობიექტის სარეაბილიტაციო სამშენებლო–სარემონტო სამუშაოების 

თაობაზე შედგენილი და წინამდებარე ხელშეკრულებაზე თანდართული საპროექტო-სახარჯთაღრიცხვო 

დოკუმენტაცია ძალაშია ამ ხელშეკრულებასთან ერთად და წარმოადგენს მის განუყოფელ ნაწილს; 

3.3. CPV 45300000  - „სარემონტო-სამონტაჟო სამუშაოები“; 

3.4. შესყიდვის საშუალებად გამოყენებულია  „ელექტრონული ტენდერი“  (SPA------------). 

მუხლი 4. ხელშეკრულების ღირებულება (ფასი) 

4.1. სახელმწიფო შესყიდვის წინამდებარე ხელშეკრულებით განსაზღვრული სამუშაოების მიწოდების 

საერთო სავარაუდო ღირებულება, მიმწოდებლის მიერ დაზუსტებული და წინამდებარე ხელშეკრულებაზე 

თანდართული საპროექტო-სახარჯთაღრიცხვო დოკუმენტაციის თანახმად, შეადგენს ----------------- ლარს, 

საქართველოს კანონმდებლობით დადგენილი შესაბამისი გადასახადების (მათ შორის დღგ), 

მოსაკრებლების და სხვა გადასახდელების გათვალისწინებით;  

4.2. ხელშეკრულებით გათვალისწინებული მომსახურების საერთო ღირებულება არ აღემატება 

ტენდერში გამარჯვებული პრეტენდენტის (მიმწოდებელი) მიერ კონკურენციისა და სახელმწიფო 

შესყიდვების ერთიანი ელექტრონული სისტემის მეშვეობით დაფიქსირებულ საბოლოო ფასს; 

4.3. წინამდებარე ხელშეკრულებაში დაფიქსირებული გასაწევი მომსახურების ფასი წარმოადგენს 

ხელშეკრულების ღირებულებით პარამეტრს და მისი გაზრდა ხელშეკრულების მოქმედების მთელი 

პერიოდის განმავლობაში დაუშვებელია; 

4.4. ხელშეკრულების ღირებულება შესაძლებელია შემცირდეს შესაბამისი საექსპერტო დასკვნის 

საფუძველზე.                                

მუხლი 5. მხარეთა უფლება-მოვალეობანი 

5.1. „მიმწოდებელი” ვალდებულია:  

5.1.1. 2013 წლის -------------- ვადაში განახორციელოს წინამდებარე ხელშეკრულების მე-3 მუხლით 

გათვალისწინებული სამუშაოებოს შესრულება. იგი პასუხისმგებელია შესრულებული სამუშაოს 

ხარისხზე და დროულობაზე, პასუხს აგებს და სრულად უნაზღაურებს „შემსყიდველს” მისთვის 

მიყენებულ ზარალს; 

5.1.2.  შესრულებული სამუშაოს რეალობის და საპროექტო-სახარჯთაღრიცხვო დოკუმენტაციასთან 

მისი შესაბამისობის დადგენის მიზნით (სამუშაოების დასრულების შემდეგ) ჩაატარებინოს ექსპერტიზა 

სსიპ _ „ლევან სამხარაულის სახელობის სასამართლო-ექსპერტიზის ეროვნულ ბიუროს“ და საკუთარი 

სახსრებით აუნაზღაუროს ბიუროს აღნიშნული მომსახურების ღირებულება; 

5.1.3. შემსყიდველის მიერ გამოვლენილი  დეფექტის, ნაკლის ან/და უხარისხოდ შესრულებული 

სამუშაოს თაობაზე მიღებული წერილობითი შეტყობინებიდან 10 (ათი) კალენდარულ დღემდე ვადაში 

საკუთარი სახსრებით აღმოფხვრას იგი და აუნაზღაუროს შემსყიდველს ხელახალ ინსპექტირებასა და 

შემსყიდველის მიერ განხორციელებული სამუშაოსა თუ მომსახურებასთან  დაკავშირებული ხარჯები;  
5.1.4. წინამდებარე ხელშეკრულების ძალაში შესვლიდან არა უგვიანეს 3 (სამი) კალენდარულ დღემდე 

ვადაში დაიწყოს წინამდებარე ხელშეკრულებით  გათვალისწინებული სამუშაოების შესრულება; 

5.1.5. დროულად და კეთილსინდისიერად შეასრულოს წინამდებარე ხელშეკრულებით ნაკისრი 

ვალდებულებები და დაიცვას შეთანხმების ყველა პირობა; 

5.1.6. დაუყოვნებლივ აცნობოს "შემსყიდველს“ (წერილობით) სამუშაოების მიმდინარეობისას 

წარმოქმნილი პრობლემების შესახებ და მიიღოს საჭირო ზომები სამუშაოების მიმდინარეობისას 

წარმოქმნილი შეფერხებების აღმოსაფხვრელად; 

5.1.7. დაუყოვნებლივ აცნობოს "შემსყიდველს“ სამუშაოების დამთავრების შესახებ და წარმოადგინოს 

წინამდებარე ხელშეკრულების პირობებით განსაზღვრული შესაბამისი დოკუმენტაცია, მათ შორის, 

მიმართვა (წერილის ასლი) გაგზავნილი სსიპ _ „ლევან სამხარაულის სახელობის სასამართლო 

ექსპერტიზის ეროვნულ ბიუროში“, შესრულებული სამუშაოს საინჟინრო-ტექნიკური ექსპერტიზის 

ჩატარების თაობაზე; 

5.1.8. წინამდებარე ხელშეკრულებით განსაზღვრულ საგარანტიო ვადებში საკუთარი ხარჯებით 

შეასრულოს ობიექტის აღდგენითი სამუშაოები, თუ დადგინდება რომ დაზიანება გამოწვეულია 

მიმწოდებლის მიზეზით; 

5.1.9. სამუშაოების დაწყებამდე წარუდგინოს და შეუთანხმოს შემსყიდველს ინფორმაცია სამუშაოების 

შესასრულებლად გამოყენებული ყველა ძირითადი მასალის, მოწყობილობის და აქსესუარის 

შესახებ (დასახელება, მოდელი/მარკა, მწარმოებელი და წარმოშობის ქვეყანა). ამასთან, 

სამუშაოების მიმდინარეობისას დაუშვებელია უკვე შემოთავაზებული მასალის, მოწყობილობის 

და აქსესუარის ჩანაცვლება სხვა უფრო დაბალი ხარისხის ანალოგიური საქონლით; 
5.1.10. სამუშაოების დაწყებამდე შეუთანხმოს შემსყიდველს სამუშაოების შესრულების მიმდინარეობის 

გრაფიკი, მხარეებისთვის მისაღები ვადების მითითებით; 

5.1.11. წინამდებარე ხელშეკრულების გაფორმებამდე "მიმწოდებელი" ვალდებულია წარმოუდგინოს 

„შემსყიდველს“ ხელშეკრულების შესრულების უზრუნველყოფის საბანკო გარანტია, საერთო  სახელშე-

კრულებო ღირებულების 2,0%-იდან 10,0%-მდე ოდენობით, ამასთან, საბანკო გარანტიის მოქმედების ვადა 

სულ მცირე 30 კალენდარული დღით უნდა აღემატებოდეს ხელშეკრულების მოქმედების ვადას; 

5.2. „მიმწოდებელი” პასუხს აგებს მოქმედი კანონმდებლობით გათვალისიწნებული გადასახადების, 

მოსაკრებლების და სხვა გადასახდელების დროულ და უპირობო გადახდაზე; 

5.3. მიმწოდებლის მიერ აღებული ვალდებულების შეუსრულებლობის შემთხვევაში შემსყიდველს 

უფლება აქვს დამოუკიდებლად მიიღოს გადაწყვეტილება მათ შესასრულებლად და მოთხოვოს 

მიმწოდებელს შესაბამისი ხარჯების ანაზღაურება ან გამოქვითოს ეს თანხა ხელშეკრულების მიხედვით 

მიმწოდებლისთვის გადასახდელი თანხიდან; 

5.4. „შემსყიდველი” ვალდებულია მიმწოდებლის მიერ ხელშეკრულებით ნაკისრი და 

შესრულებული ვალდებულებები აანაზღაუროს სრულად; 

5.4. “შემსყიდველი” არ აგებს პასუხს “მიმწოდებლის” მიერ მესამე პირის მიმართ ნაკისრ 

ვალდებულებებზე და მესამე პირისთვის მიყენებულ ზიანზე ან/და ზარალზე. 

მუხლი 6. სამუშაოს მიღება-ჩაბარების წესი და მიწოდების ადგილი 

6.1. შესყიდვის ობიექტი ან მისი ნაწილი (ეტაპი) ჩაითვლება მიღებულად (მიწოდებულად) მხოლოდ 

შესაბამისი „მიღება-ჩაბარების“ აქტის გაფორმების და მოქმედი კანონმდებლობით გათვალისწინებული 

დოკუმენტაციის წარმოდგენის შემდეგ, თუ ხელშეკრულების პირობებით სხვა რამ არ არის 

გათვალისწინებული; 

6.2. შესყიდვის ობიექტის მიღება-ჩაბარების და საბოლოო შემოწმების ადგილი, პირობები, ეტაპები და 

წესი ასახულია ხელშეკრულების პირობებში; 

6.3. შემსყიდველი ვალდებულია წერილობითი სახით აცნობოს მიმწოდებელს საბოლოოდ ჩატარებული 

შემოწმების (მონიტორინგი) შედეგებით გამოვლენილი შეუსრულებელი ან/და უხარისხოდ შესრულებული 

სამუშაოს ან/და მისი  ნაწილის (ეტაპის) შესახებ და მიუთითოს წუნდების მიზეზები; 

6.4. შემსყიდველს შეუძლია უარი განაცხადოს შესყიდვის ობიექტის ან მისი ნაწილის (ეტაპის) მიღებაზე 

იმ შემთხვევაშიც, თუ შუალედური კონტროლის (მონიტორინგი) შედეგები იყო დადებითი; 

6.5. „შემსყიდველის“ მხრიდან ხელშეკრულებით გათვალისწინებული მოთხოვნების შესაბამისობას 

და სამუშაოს ნაწილის (ეტაპის) მიღება-ჩაბარების აქტზე ხელის მოწერას განახორციელებს სამინისტროს 

დევნილთა დეპარტამენტის ტექნიკური ზედამხედველობის სამმართველო;  

6.6. სამუშაოს საბოლოო მიღება-ჩაბარება განხორციელდება მხოლოდ შესაბამისი საექსპერტო 

დასკვნის საფუძველზე, რომელსაც საკუთარი ხარჯებით ჩაატარებინებს მიმწოდებელი სსიპ _ „ლევან 

სამხარაულის სახელობის სასამართლო ექსპერტიზის ეროვნული ბიუროს“ და წარუდგენს 

მიმწოდებელს, რომლის საფუძველზე შედგენილი მიღება-ჩაბარების აქტზე (შემსყიდველის მხრიდან) 

ხელს მოაწერს - სამინისტროს დევნილთა დეპარტამენტის ტექნიკური ზედამხედველობის სამმართველო;; 

6.7. სამუშაოს ჩატარების და მისი მიწოდების ადგილია --------------------------------------------- 

მუხლი 7. ხელშეკრულების ინსპექტირების პირობები 

7.1. „შემსყიდველი“ უფლებამოსილია შესყიდვის ობიექტის მიწოდების ნებისმიერ ეტაპზე 

განახორციელოს შესრულებული სამუშაოების ხარისხის და მოცულობების შესაბამისობის შემოწმება 

წინამდებარე ხელშეკრულებით გათვალისწინებულ მოთხოვნებთან; 

7.2. შესრულებული სამუშაოების ინსპექტირების (მონიტორინგი) შედეგად გამოვლენილი 

ნებისმიერი ნაკლის ან/და დეფექტის შესახებ (მდარე ხარისხის სამშენებლო მასალები, მოწყობილობები, 

აქსესუარები და უხარისხოდ შესრულებული სამუშაო) „შემსყიდველი“ დაუყოვნებლივ აცნობებს 

(წერილობით) მიმწოდებელს ნაკლოვანებების მითითებით, ხოლო გამოვლენილი ნაკლის აღმოფხვრა და 

მასთან დაკავშირებული ხარჯების ანაზღაურება დაეკისრება „მიმწოდებელს“, საქართველოს მოქმედი 

კანონმდებლობით დადგენილი წესით; 

7.3. „შემსყიდველის“ მხრიდან ხელშეკრულებით გათვალისწინებული მოთხოვნების შესაბამისობის 

ინსპექტირებას (მონიტორინგი) განახორციელებს სამინისტროს დევნილთა დეპარტამენტის ტექნიკური 

ზედამხედველობის სამმართველო.   

მუხლი  8. სამუშაოს ხარისხი და გარანტია 

8.1. „მიმწოდებელი“ იძლევა გარანტიას, რომ მის მიერ შესრულებული სამუშაო იქნება 

საქართველოში მოქმედი სამშენებლო ნორმების და საერთაშორისო სტანდარტების შესაბამისი, წინააღმდეგ 

შემთხვევაში იგი ვალდებულია, წინამდებარე ხელშეკრულების ამ მუხლის 8.2 პუნქტით განსაზღვრულ 

ვადებში საკუთარი სახსრებით თავად უზრუნველყოს გამოვლენილი ხარვეზების აღმოფხვრა; 

8.2. წინამდებარე ხელშეკრულებით განსაზღვრულ და შემსიდველის მიერ მიღებულ (საბოლოო მიღება-

ჩაბარების აქტის გაფორმების თარიღი) სამუშაოზე ვრცელდება საგარანტიო ვადები, კერძოდ: 

--------------------------- 

8.3. სამუშაოების შესრულების პროცესში გამოყენებული ყველა მასალის და მოწყობილობის 

ხარისხი უნდა შეესაბამებოდეს საერთაშორისო სტანდარტებს. შემსყიდველ ორგანიზაციას 

შეუძლია (საჭიროების შემთხვევაში) მოითხოვოს მშენებლობის პროცესში გამოყენებული 

მასალების და მოწყობილობების სერტიფიკატი; 

8.4. სამუშაოების შესრულების პროცესში გამოყენებული მასალების და მოწყობილობების ტიპი 

და ვიზუალურ-ტექნიკური მახასიათებლები (ხარისხი, ფაქტურა, ფერი და სხვა) თანხმდება 

შემსყიდველთან;  

8.5. იმ შემთხვევაში, თუ მიმწოდებლის მიერ მიწოდებული მასალა, მოწყობილობა ან 

შესრულებული სამუშაო არ შეესაბამება საქართველოში მოქმედ ნორმებს ან/და საერთაშორისო 

სტანდარტებს ან/და შემსყიდველი ორგანიზაციის მოთხოვნებს, მიმწოდებელი ვალდებულია 

საკუთარი ხარჯებით ჩაანაცვლოს იგი სხვა შემსყიდველისთვის მისაღები მასალით, 

მოწყობილობით ან/და სხვაგვარად შეასრულოს სამუშაო; 

8.6. მიმწოდებელი ვალდებულია წინამდებარე ხელშეკრულებით განსაზღვრული სამუშაოები 

შეასრულოს საქართველოში მოქმედი სამშენებლო ნორმების ან/და საერთაშორისო სტანდარტების 

შესაბამისად. 
მუხლი  9. ანგარიშსწორების ფორმა, გრაფიკი (ვადები) და ადგილი 

9.1. შესყიდვის ობიექტის ფასი განისაზღვრება საქართველოს ეროვნულ ვალუტაში (ლარი),  

9.2. ანგარიშსწორება ხორციელდება უნაღდო ანგარიშსწორებით - ლარებში, „საქართველოს 2013 წლის 

სახელმწიფო ბიუჯეტის შესახებ~ საქართველოს კანონით შემსყიდველისთვის გამოყოფილი ასიგნების 

ფარგლებში; 

9.3. ანგარიშწორება შესაძლოა განხორციელდეს ეტაპობრივად შესრულებული სამუშაოების მიხედვით 

შედგენილი შუალედური მიღება-ჩაბარების აქტის და სხვა შესაბამისი დოკუმენტაციის წარმოდგენის 

შემდეგ, 20 (ოცი) საბანკო დღემდე ვადაში;  

9.4. მიმწოდებლის მოთხოვნის შემთხვევაში შესაძლებელია განხორციელდეს წინასწარი 

ანგარიშსწორება, თუმცა,  საავანსო თანხის ოდენობა არ შეიძლება აღემატებოდეს საერთო 

სახელშეკრულებო ღირებულების 20%–ს; 

9.4.1. საავანსო ანგარიშსწორების შემთხვევაში "მიმწოდებელი" ვალდებულია შემსყიდველს 

წარმოუდგინოს ბანკის  მიერ გაცემული გარანტია, წინასწარ მოთხოვნილი თანხის ოდენობით, რომლის 

მოქმედების ვადა მინიმუმ 30 დღით უნდა აღემატებოდეს სამუშაოს სრულად მიწოდების ვადას; 

9.4.2. საავანსო თანხის გადახდა განხორციელდება საგარანტიო დოკუმენტაციის 

წარმოდგენიდან 20 (ოცი) საბანკო დღემდე ვადაში;  

9.4.3. საავანსო გადახდის შემდგომი ანგარიშსწორება განხორციელდება მხოლოდ ფაქტობრი-

ვად მიწოდებული სამუშაოების ღირებულების  (რომელიც დადასტურებული იქნება ფორმა N2–

ით, მიღება–ჩაბარების აქტით და მოქმედი კანონმდებლობით გათვალისწინებული შესაბამისი 

საგადახდო დოკუმენტაციით) მიხედვით, საიდანაც გადასახდელი თანხის 25% მიმართული 

იქნება გაცემული ავანსის დასაფარად, გაცემული საავანსო თანხის სრულად ამოწურვამდე;  

9.5. გადახდები მიმწოდებელთან შესაძლებელია განხორციელდეს ეტაპობრივად, სამუშაოების 

მოწოდების გრაფიკით დადგენილი ეტაპების დასრულების შემდეგ, ფაქტობრივი დანახარჯების 

მიხედვით, შესაბამისი მიღება-ჩაბარების აქტის, ფორმა N2-ის, საქართველოს კანონმდებლობით 

გათვალისწინებული შესაბამისი საგადახდო დოკუმენტაციის და სამინისტროს დევნილთა 

დეპარტამენტის ტექნიკური ზედამხედველობის სამმართველოს დასკვნის წარდგენიდან 20 (ოცი) 

საბანკო დღემდე ვადაში, ამასთან აღსანიშნავია, რომ ეტაპობრივად გადახდილი საერთო თანხის 

ოდენობა (საავანსო გადახდის ჩათვლით) არ უნდა აღემატებოდეს საერთო სახელშეკრულებო 

ღირებულების 80%-ს;  

9.6. საბოლოო ანგარიშსწორება მოხდება ფაქტობრივი დანახარჯების მიხედვით, უნაღდო 

ანგარიშსწორებით (გადარიცხვით, მიმწოდებლის საბანკო ანგარიშზე), მხოლოდ შესაბამისი 

მიღება-ჩაბარების აქტის, ფორმა N2-ის, საქართველოს კანონმდებლობით გათვალისწინებული 

შესაბამისი საგადახდო დოკუმენტაციის და სსიპ - „ლევან სამხარაულის სახელობის სასამართლო 

ექსპერტიზის ეროვნული ბიურო“-ს მიერ გაცემული დასკვნის საფუძველზე, როცა საბოლოოდ 

დადგინდება შესრულებული სამუშაოების შესაბამისობა წინამდებარე სახელმწიფო შესყიდვის 

ხელშეკრულებით განსაზღვრულ მოთხოვნებთან;  
9.7. მიმწოდებელი იღებს პასუხისმგებლობას, ხალშეკრულებით გათვალისწინებული სამუშაოების 

სრულად დამთავრების შემდეგ, თავისი ხარჯებით ჩაატაროს შესრულებული სამუშაოების საინჟინრო-

ტექნიკური და ფინანსური ექსპერტიზა სსიპ _ „ლევან სამხარაულის სახელობის სასამართლო 

ექსპერტიზის ეროვნული ბიუროს“ მეშვეობით და წარუდგინოს „შემსყიდველს“ სამუშაოების სრულად 

დასრულებიდან 30 კალენდარულ დღემდე ვადაში; 

9.11. მიმწოდებელი ვალდებულია 10 (ათი) კალენდარულ დღემდე ვადაში დაუბრუნოს „შემსყიდველს“ 

სსიპ _ „ლევან სამხარაულის სახელობის სასამართლო ექსპერტიზის ეროვნული ბიუროს“ დასკვნით 

გამოვლენილი ცდომილების   (ასეთის არსებობის შემთხვევაში) შედეგად ზედმეტად მიღებული თანხები; 

9.12.  ანგარიშსწორების ადგილია ქალაქი თბილისი.                                                                                                                                                                                                                                                                                                                                                                                                                                                                                 

მუხლი 10. ფასები 

10.1. წინამდებარე ხელშეკრულების მე-4 მუხლში დაფიქსირებული შესასრულებელი სამუშაოს ფასი 

წარმოადგენს ხელშეკრულების ღირებულებით პარამეტრს და მისი გაზრდა დაუშვებელია; 

10.2. წინამდებარე ხელშეკრულების პირობების, მათ შორის, ფასის შეცვლა დაუშვებელია, თუ ამ 

ცვლილებების შედეგად იზრდება ხელშეკრულების საერთო ღირებულება ან უარესდება 

ხელშეკრულების პირობები შემსყიდველი ორგანიზაციისათვის, გარდა საქართველოს სამოქალაქო 

კოდექსის 398-ე მუხლით გათვალისწინებული შემთხვევებისა.  

მუხლი 11. ხელშეკრულებაში ცვლილებების შეტანა 

11.1. ხელშეკრულების დამდებ არც ერთი მხარეს არა აქვს უფლება ცალმხრივად შეცვალოს 

ხელშეკრულების პირობები;  

11.2. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების 

პირობების შეცვლის აუცილებლობა, ცვლილებების შეტანის ინიციატორი ვალდებულია წერილობით 

შეატყობინოს მეორე მხარეს შესაბამისი შესაბამისი ცვლილებების განხორციელების დასაბუთებული 

მოტივი. ამავე დროს, „შემსყიდველი“ არ არის ვალდებული წარუდგინოს „მიმწოდებელს“ რაიმე 

მტკიცებულება იმ გარემოებებთან დაკავშირებით, რის გამოც წარმოიშვა ხელშეკრულების პირობების 

შეცვლის აუცილებლობა; 

11.3. ხელშეკრულების პირობების ნებისმიერი ცვლილება უნდა გაფორმდეს ხელშეკრულების 

დანართის (შეთანხმება) სახით, რომელიც ჩაითვლება ხელშეკრულების განუყოფელ ნაწილად. 

მუხლი 12. უფლებების გადაცემა 

12.1. მიმწოდებელს არა აქვს უფლება შემსყიდველის წერილობითი თანხმობის გარეშე მთლიანად 

ან ნაწილობრივ გადასცეს მესამე პირს ამ ხელშეკრულებით გათვალისწინებული უფლება-

მოვალეობანი. 

12.2. წინამდებარე ხელშეკრულების ფარგლებში მიმწოდებელი ვალდებულია აცნობოს (წერილობით) 

შემსყიდველს ყველა სუბკონტრაქტორის შესახებ (ასეთის არსებობის შემთხვევაში), ხოლო 

სუბკონტრაქტორიები ვალდებული არიან წარუდგინონ შემსყიდველს „ელექტრონული ტენდერის“ (SPA---

---------) პირობებით განსაზღვრული სრული დოკუმენტაცია; 

12.3. მესამე მხარის მიერ მიმწოდებლის წინააღმდეგ სარჩელების წამოყენების და სასამართლო 

პროცედურების დაწყების შემთხვევაში, შემსყიდველს მათთან დაკავშირებით არ ეკისრება არარნაირი 

პასუხისმგებლობა.                           

მუხლი 13. ფორს-მაჟორი 

წინამდებარე ხელშეკრულების პირობების მოქმედების შეჩერება ფორს-მაჟორული გარემოებების 

(საქართველოში მოქმედი კანონმდებლობის შესაბამისად) დადგომის გამო არ იქნება განხილული 

როგორც ხელშეკრულების პირობების შეუსრულებლობა ან დარღვევა და არ გამოიწვევს საჯარიმო 

სანქციების გამოყენებას. 

მუხლი 14. მხარეთა პასუხისმგებლობა ხელშეკრულების პირობების დარღვევისათვის 

14.1. მხარეების მიერ ხელშეკრულებით ნაკისრი ვალდებულებების შეუსრულებლობის ან 

არაჯეროვნად შესრულების შედეგად მიყენებული ზარალისთვის მხარეები ერთმანეთის წინაშე 

პასუხს აგებენ მოქმედი კანონმდებლობის შესაბამისად; 

14.2. თუ ხელშეკრულების რომელიმე მხარე დაარღვევს წინამდებარე ხელშეკრულებით დადგენილ 

ვალდებულებას, ხელშეკრულების მონაწილე მეორე მხარეს შეუძლია მოითხოვოს ხელშეკრულებიდან 

გასვლა; 

14.3.  ხელშეკრულებიდან გასვლისას მხარეს შეუძლია მოითხოვოს ზიანის ანაზღაურება, რომელიც 

მას მიადგა მეორე მხარის მიერ ხელშეკრულებით ნაკისრი ვალდებულების შეუსრულებლობით; 

14.4. ხელშეკრულებიდან გასვლა და ზიანის ანაზღაურება ხდება „საქართველოს სამოქალაქო 

კოდექსის“ მოთხოვნების შესაბამისად; 

14.5. შემსყიდველი უფლებამოსილია ხელშეკრულებით დადგენილი სამუშაოს მოწოდების ვადის 

გადაცილების შემთხვევაში დააკისროს მიმწოდებელს პირგასამტეხლო ყოველ ვადაგადაცილებულ 

დღეზე სამუშაოს საერთო სახარჯთაღრიცხვო ღირებულების 0,7 %-ის (ნოლი მთელი შვიდი მეათედი 

პროცენტი) ოდენობით; 

14.6. შემსყიდველი უფლებამოსილია, მიმწოდებლის მხრიდან წინამდებარე ხელშეკრულებით 

ნაკისრი ვალდებულებების სრულად შეუსრულებლობის შემთხვევაში (მიმწოდებალმა არ მიაწოდა 

შემსყიდველს სამუშაოს მიწოდების გრაფიკით დადგენილი შესასრულებელი სამუშაოს არცერთი ნაწილი) 

მიმწოდებელს დააკისროს ჯარიმა (საჯარიმო სანქციები) წინამდებარე სახელშეკრულებო ღირებულების 

20 %-ის (ოცი პროცენტი) ოდენობით და ცალმხრივად შეწყვიტოს ხელშეკრულება, ხოლო ნაწილობრივ 

შეუსრულებლობისას - შეუსრულებელი სამუშაოს ღირებულების 100%-ის (ასი პროცენტი) ოდენობით და 

ცალმხრივად შეწყვიტოს ხელშეკრულება. 

მუხლი 15. ხელშეკრულებიდან გასვლა 

15.1. ხელშეკრულებიდან გასვლისას მხარეს შეუძლია მოითხოვოს ზიანის ანაზღაურება, რომელიც 

მას მიადგა მეორე მხარის მიერ ხელშეკრულებით ნაკისრი ვალდებულების შეუსრულებლობით; 

15.2. ხელშეკრულებიდან გასვლასთან და ზიანის ანაზღაურებასთან დაკავშირებით გამოიყენება ეს 

ხელშეკრულება და მოქმედი კანონმდებლობის მოთხოვნები; 

15.3. წინამდებარე ხელშეკრულების შეწყვეტის ინიციატორი  ვალდებულია შეატყობინოს მეორე მხარეს 

შესაბამისი ინფორმაცია წერილობითი ფორმით, წინამდებარე ხელშეკრულების შეწყვეტამდე არაუგვიანეს 

ერთი კვირისა; 

15.4. მიმწოდებლის მხრიდან ხელშეკრულების პირობების დარღვევის შემთხვევაში, შემსყიდველს 

უფლება აქვს ცალმხრივად შეწყვიტოს ხელშეკრულება და მოთხოვოს მიმწოდებელს ზიანის ანაზღაურება.  

მუხლი 16. დავების გადაწყვეტის წესი 

ხელშეკრულების დამდები მხარეები თანხმდებიან მასზედ, რომ პირდაპირი არაოფიციალური 

მოლაპარაკებების მეშვეობით მოაგვარებენ მათ შორის წარმოქმნილ ნებისმიერ უთანხმოებას და 

დავას, ხოლო შეუთანხმებლობის შემთხვევაში მიმართავენნ სასამართლოს, საქართველოში მოქმედი 

კანონმდებლობის მოთხოვნების შესაბამისად. 

მუხლი 17. სამუშაოს მიწოდების პერიოდი 

სამუშაოს მიწოდების პერიოდად დადგენილია ვადა - წინამდებარე ხელშეკრულების ხელმოწერიდან 90 

კალენდარულ დღემდე ვადაში.  

მუხლი 18. ხელშეკრულების მოქმედების ვადა 

წინამდებარე ხელშეკრულება ძალაშია მისი ხელმოწერიდან  და მოქმედებს 2013 წლის 31 დეკემბრის  

ჩათვლით. 

მუხლი 19. სხვა პირობები 

19.1. წინამდებარე ხელშეკრულებით გაუთვალისწინებელი პირობები რეგულირდება საქართველოს 

კანონმდებლობის შესაბამისად; 

19.2. მესამე პირთან ურთიერთობაში მხარეები მოქმედებენ თავიანთი სახელით, ხარჯებითა და 

რისკით; 

19.3. ხელშეკრულება შედგენილია ქართულ ენაზე 3 (სამი) თანაბარი იურიდიული ძალის მქონე 

ეგზემპლარად. 
 

მუხლი 20. მხარეთა რეკვიზიტები 

                                   

შემსყიდველი:                                                                     მიმწოდებელი: 

საქართველოს ოკუპირებული ტერიტორიებიდან 

იძულებით გადაადგილებულ პირთა, განსახლებისა 

და ლტოლვილთა სამინისტრო 

საიდენტიფიკაციო კოდი: 200037646 

მისამართი: ქ. თბილისი თამარაშვილის ქ. N15ა 

ტელეფონი:  2 31 15 80 

სახელმწიფო ხაზინა ბ. კოდი 220101222 

ა/ა  200122900 

სახაზინო კოდი - 302009921 
 

მინისტრის პირველი მოადგილე 

გოგი ფაცაცია 

დანართი N1 

 

 
 

 

 

 

 

 

 

 

 

 

 

 

 


